
Papa Françesku e Karekin 
II, Catholicos: fitoftë paqja, 

jo fondamentalizmi

Papa Kishave të reformuara: 
të bashkuar, për të dëshmuar 

Mëshirën e Zotit

Papa: bateria e të krishterit 
për të bërë dritë është lutja

Mes besimtarëve shqiptarë 
në Amerikë

Reforma në drejtësi apo 
NENTEKSTI I 

PAKETES!!! 
Fjalimi i deputetes Mesila Dola në 

Parlamentin e Republikës së Shqipërisë 
me datë 7 korrik 2016.

Papa Françesku - 
Ushtrime Shpirtërore në 

Ariccia:
Hyji është gëzim, po ne e 

bëjmë të vdesë prej mërzisë 

Nënë Tereza, në krah të 
Krishtit

Lutja kundër kulturës së 
vdekjes – abortit

Nga  Dr. Majlinda GjoNi
        Ferdinand GjoNaj faqe 10

Respekti ndaj ndryshimeve fetare është 
“kusht i nevojshëm për bashkëjetesën 

paqësore”. Theksuan, në një Deklaratë të 
përbashkët, Papa Françesku dhe Catholicos 
Karekin II. “Në Etchmiadzin-in e Shenjtë, në 
Yerevan, qendër shpirtërore e gjithë Armenëve, 
ne, Papa Françesku e Karekini II, Catholicos i 
Gjithë Armenëve, i lartojmë mendjet tona e zërat 
tonë për të falënderuar të Gjithëpushtetshmin 
për afërsinë e vazhdueshme e gjithnjë në rritje 
në fe e dashuri ndërmjet Kishës Apostolike 
Armene e Kishës Katolike, në dëshminë e tyre 
të përbashkët ndaj mesazhit të Ungjillit, në një 
botë të tronditur thellë nga konfliktet, plot etje 
për ngushëllim e shpresë”.

Janë këto fjalët e para të Deklaratës së 
përbashkët të Papës Françesku dhe Karekinit 
II, në vijim të së cilës kujtohen çastet më të 
rëndësishme të takimit ndërmjet dy Kishave, 
duke nisur nga viti 2001, kur Gjon Pali II vizitoi 
Armeninë, me rastin e 1700-vjetorit të shpalljes 
së krishterimit si fe e vendit, duke hapur një faqe 
të re në marrëdhëniet ndërmjet dy palëve, për 
të vijuar me liturgjinë, kremtuar në Bazilikën e 
Shën Pjetrit, në Romë, më 12 prill 2015, në të 
cilën të dyja palët u angazhuan t’i kundërvihen 
çdo lloj forme të diskriminimit e të dhunës 
dhe përkujtuan viktimat e asaj, që Deklarata 
e Përbashkët e Gjon Palit II dhe Karekinit II 
e quajtën “shfarosje e një milion e gjysëm të 
krishterëve të Armenisë, që zakonisht njihet si 
genocidi i parë i shekullit XX”(27 shtator 2001).

Në Deklaratë të dyja palët falënderuan Zotin 
që feja e krishterë është përsëri sot realitet i 
prekshëm, duke kujtuar, në vijim, tragjedinë 
e re, të pafundme, të një numri të madh 
njerëzish të pafajshëm të vrarë, të internuar e të 
detyruar të marrin rrugët e mërgimit për shkak 
të konflikteve të vazhdueshme me bazë etnike, 
politike e fetare, në Lindjen e Mesme e në anë 
të tjera të Botës.

Si pasojë, pakicat etnike e fetare bëhen 
pikësynim persekutimesh e trajtimesh mizore 
deri në atë pikë, sa këto vuajtje për shkak të 
përkatësisë së një konfesioni fetar, janë tashmë 
realitet i përditshëm. Martirët u përkasin të gjitha 
Kishave e vuajtjet e tyre përbëjnë “ekumenizmin 
e gjakut”, që shkon përtej përçarjeve historike 
ndërmjet të krishterëve.

MIlIona njerëz PresIn 
Paqe e DrejTësI

Prej këndej, thirrja drejtuar të gjithëve për të 
promovuar unitetin e dukshëm të dishepujve të 
Krishtit. Të lutemi së bashku për shndërrimin e 
zemrave të të gjithë atyre, të cilët kryejnë krime 
të tilla e edhe të atyre, që mund ta ndalojnë 
dhunën - fton Deklarata – e cila vijon me lutjen 

Papa Françesku e Karekin II, Catholicos: 
fitoftë paqja, jo fondamentalizmi

Më 26 qershor 2016, Papa Françesku dhe Karekini II nënshkruajnë Deklaratën e përbashkët

drejtuar krerëve të kombeve që ta dëgjojnë 
britmën e miliona qenieve njerëzore, në pritje të 
ankthshme të paqes, të drejtësisë, të respektimit 
të të drejtave, të dhuruara nga Zoti. Këta njerëz 
– nënvizohet fort në Deklaratë -kanë nevojë 
urgjente për bukë, jo për armë!

FunDaMenTalIzMI që PërlIgj 
urrejTjen ëshTë I PaPranueshëM

Për fat të keq – vijojnë Krerët e dy Kishave 
të krishtera - vërehet se feja dhe vlerat fetare 
paraqiten në mënyrë fundamentalistike, 
përdoren për të përligjur përhapjen e urrejtjes, 
të diskriminimit, të dhunës. Përligjja e shumë 
krimeve mbi bazën e ideve fetare është e 
papranueshme, sepse “Hyji nuk është Zot 
pështjellimesh, por Zot i paqes”(1 Kor 14,33).

Paqe në nagorno KarabaKh
Veç kësaj, respekti për larmitë fetare është 

kusht i nevojshëm për bashkëjetesën paqësore 
të bashkësive të ndryshme etnike e fetare. 
Pikërisht pse jemi të krishterë, duhet të kërkojmë 
e të hapim udhë pajtimi e paqeje. Me këtë rast 
shpresojmë se do të gjindet edhe rruga për 
zgjidhjen e problemeve që kanë të bëjnë me 
Nagorno-Karabakh.

Në vijim, në Deklaratë u bëhet thirrje 
besimtarëve të të dyja Kishave për t’ua hapur 
zemrat dhe duart viktimave të luftës e të 
terrorizmit, refugjatëve dhe familjeve të tyre. 
Është në lojë vetë kuptimi i humanitetit tonë, i 
solidaritetit tonë, i mëshirës, i bujarisë, që mund 
të shprehet në mënyrë të përshtatshme vetëm 
përmes shfrytëzimit të menjëhershëm e praktik 
të burimeve.   

Është bërë shumë - pranohet në Deklaratë 
- por mbetet ende shumë për t’u bërë nga 
ana e drejtuesve të politikës dhe të bashkësisë 
ndërkombëtare, që të mund të sigurohet e drejta 

e të gjithëve për të jetuar në paqe e siguri, për të 
mbështetur shtetin e së drejtës, për të mbrojtur 
pakicat fetare dhe etnike, për të luftuar trafikun 
dhe kontrabandën e qenieve njerëzore.

në lojë, KuPTIMI I huManITeTIT
Më pas, në Deklaratë preket një nga problemet 

më të mprehta të kohës, ai i shekullarizmit. 
Shekullarizimi - shkruhet - i përhapur gjerësisht 
në shoqëri, me largimin e tij nga gjithçka 
shpirtërore e hyjnore, çon në mënyrë të 
pashmangshme në një vizion desakralizues e 
materialistik të njeriut e të familjes njerëzore. 
Në këtë drejtim, çka bëhet më shqetësuese, 
është kriza e familjes në shumë vende. Kisha 
Apostolike Armene dhe Kisha Katolike kanë 
të njëjtin vizion për familjen e bazuar mbi 
martesën, akt dhurimi e dashurie besnike 
ndërmjet një burri e një gruaje.

Në vijim, të dyja palët pohojnë me kënaqësi se, 
pavarësisht nga ndarjet ndërmjet të krishterëve, 
e kanë kuptuar më qartë që çka i bashkon është 
shumë më e madhe, sesa ajo që i ndan.

Kështu shkruhet në Deklaratën e përbashkët 
të Papës Françesku dhe Karekinit II, e cila 
vijon me sukseset e fazës së re në marrëdhëniet 
ndërmjet Kishës Apostolike Armene e asaj 
Katolike. Sot të dyja palët - nënvizohet - janë të 
bindura për rëndësinë e zhvillimit të mëtejshëm 
të këtyre marrëdhënieve si dhe të bashkëpunimit 
jo vetëm në fushën teologjike, por edhe në 
lutje e bashkëpunim më të ngushtë në nivelin e 
bashkësive lokale, në perspektivën e bashkimit 
të plotë e të shprehjeve konkrete të tij. Rruga e 
pajtimit dhe e vëllazërimit është e hapur para 
nesh - vijon Deklarata - Shpirti Shenjt, që na 
prin drejt së vërtetës së plotë (krh Gjn 16,1) na 
ndihmoftë në çdo përpjekje për ndërtimin e 
urave të dashurisë e të bashkimit ndërmjet nesh.

Nga Etchmiadzin-i Shenjt - përfundon 
Deklarata - i ftojmë të gjithë besimtarët tanë të 
bashkohen me ne në lutje, me fjalët e Nersesit 
të Hirshëm:

“O Zot i lumnueshëm, pranoji lutjet e 
shërbëtorëve të tu e dëgjoji me mirësinë tënde, 
kërkesat tona, me ndërmjetësimin e Nënës së 
Shenjtë të Zotit, të Shën Gjon Pagëzuesit, të 
Shën Shtjefnit Martir, Shën Gregorit Ndriçues, 
Shenjtorëve Apostuj, Profetëve, Shenjtorëve 
“Hyjnorë”, Martirëve, Patriarkëve, Jeremive, 
Virgjërave, të gjithë Shenjtorëve të tu në qiell e 
mbi dhe. E Ty, o e padukshmja Trini, të qoftë 
lumni e lavd në shekuj të shekujve. Amen.

Etchmiadzini Shenjt, 26 qershor 2016

PaPa në arMenI: në ForTesën e 
DallënDysheve, MeMorIalI I “së 

Keqes së MaDhe”
Flaka e pashuar në Memorialin e së Keqes 

së Madhe
Më 25 qershor paradite, vizita e parë e Papës 

Françesku, gjatë udhëtimit apostolik në Armeni, 
qe në Memorialin kushtuar masakrimit të 
armenëve nga otomanët rreth vitit 1915. Është 
monumenti i ngritur në Jerevan, për të kujtuar 
përjetësisht “metz yeghern” apo “të Keqen e 
madhe”, siç e quajnë vendasit shfarosjen e mëse 
një milion e gjysëm armenëve nga xhonturqit e 
Perandorisë Otomane.

Mauzoleumi ndodhet në majë të kodrinës, 
që njihet si “Fortesa e Dallëndysheve”. Sipas 
legjendës, dallëndyshet që çonin e merrnin 
lajmet e zotëve paganë, Marsi dhe Afërdita, e 
kishin këtu folenë. Çdo vit, më 24 prill, armenët 
nga e gjithë bota ngjiten në këtë kodër për të 
përkujtuar viktimat e masakrimit të popullsive 
të tyre. Vizitorë të shumtë të kryeqytetit Jerevan 
shkojnë në këtë vend për të çuar buqeta lulesh, 
që vendosen pranë “flakës së pashuar”, e cila 
mbahet gjallë në amshim, ashtu siç i përjetshëm 
duhet të jetë kujtimi i martirëve.

Monumenti u ndërtua kur Jerevani përkujtoi 
50-vjetorin e së Keqes së Madhe, në vitin 1965, 
me manifestime të mëdha popullore. Rezultati 
i parë i këtij mobilizimi popullor qe leja për 
realizimin e Memorialit, që filloi në vitin 1966 
e përfundoi pas një viti. Autori është arkitekti 
Artur Tarkhanian (bashkëautor S. Kalascia, 

skulptor Van Khatchadour). Mauzoleumi u 
përurua më 29 nëntor 1967.  

Një shtyllë guri, e lartë 44 metra, përfaqëson 
rilindjen e armenëve. 12 pllaka të pjerrta, veshur 
me gur, formojnë një qark, në qendër të të cilit 
digjet flaka e përjetshme në kujtim të viktimave. 
Materialet e përdorura për veshjen e pllakave 
janë bazalti dhe graniti i zonës Pambak. Mbi 
murin prej guri, 100 metra i gjatë, anës rrugës 
që çon drejt hyrjes së memorialit, janë skalitur 
emrat e qyteteve dhe të zonave kryesore të 
prekura nga genocidi. Në vitin 1995, mbi pllajën 
e Memorialit, u përurua muzeu i nëndheshëm, 
ku janë mbledhur të gjitha dokumentat, që 
dëshmojnë ngjarjet e vitit 1915. Aty janë 
ekspozuar dokumente historike e sidomos, 
fotografitë e Armin T. Wegner. Pranë muzeut 
ndodhet Parku i Kujtesës, zonë ku janë mbjellur 
pemë në kujtim të viktimave, nga personalitete 
të huaja.

Papa Françesku u prit në këtë Memorial 
nga presidenti i Armenisë. U vendosë një 
kurorë lulesh, dhe u krye lutja para flakës së 
pashuar. Pastaj, në terracë, Papa u takua me 
një grup pasardhësish e të mbijetuarish nga 
masakrimi otoman, të cilët u shpëtuan, në 
atë kohë, nga Papa Piu XI, duke i strehuar në 

Castel Gandolfo, rezidenca verore e papëve. 
Çast tjetër kryesor i udhëtimit ka qenë e shtuna 
mbrëma, në orën 19.00 (ora e vendit), kur u 
zhvillua takimi ekumenik dhe lutja për paqen 
në Sheshin e Republikës në Jerevan, së bashku 
me përfaqësuesit e Kishës Apostolike Armene. 
Gjithsesi, në mesazhin e tij për armenët, Ati i 
Shenjtë uroi të rifillojë udha e pajtimit ndërmjet 
popullit armen e atij turk dhe të arrihej paqja për 
Nagorno Karabakun. Temë kryesore kjo, edhe 
në këtë udhëtim apostolik.

Para largIMIT nga arMenIa PaPa 
e KareKIn lIrojnë PëlluMbaT e 

Paqes DrejT araraTIT
Gjesti i fundit i Papa Françeskut para se të 

ndahej nga Armenia qe lëshimi i dy pëllumbave 
së bashku me Catholicos Katerkin II.

Më dt. 26 qershor, para se të largohej nga 
Armenia, Papa Françesku vizitoi pusin ku qe 
burgosur shën Gregori në Khor Virap. Vizita në 
manastirin e Khor Virap, njëri prej vendeve më 
të shenjta të vendit, qe moment i veçantë për 
shtegtimin apostolik.

Dy shkallë të vogla çonin në sallën e pusit 
të shën Gregorit. E do të përfundonte këtu, 
në njërin prej vendeve më të shenjta e më të 
shtrenjta për Kishën armene, udhëtimi apostolik 
treditor i Papa Françeskut në Armeni. Vendi, 
ku gjendet pusi i shën Gregorit, në Khor Virap, 
është afër pesëdhjetë kilometra nga Yerevan, në 
afërsi të kufirit – të mbyllur – me Turqinë, te 
këmbët e Malit biblik Ararat. Këtu gjendet një 
qytezë kështjellë, ku shën Gregori Ndriçues qe 
burgosur e ngujuar në një pus për trembëdhjetë 
ditë nga mbreti Tiridate III, persekutues i të 
krishterëve.

I goditur nga një sëmundje e rëndë, mbreti 
Tiridate, që u shërua me ndërhyrjen e lutjet e 
shën Gregorit, u kthye në krishtërim së bashku 
me gjithë familjen dhe e shpalli Armeninë komb 
të krishterë (301 pas Krishtit). Në shekullin V, 
aty ku ishte burgu u ngrit një manastir dhe u 
themelua një Vëllazëri e krishterë. Në shekujt 
XII-XIII, në manastir ndodhej një seminar 

i mirënjohur dhe një qendër studimesh, ku 
u formuan njerëz të mëdhenj të jetës fetare e 
kulturore të vendit. Kisha e ndërtuar mbi pusin 
e shën Gregorit (6,5 metra nën nivelin e tokës) 
është vend shtegtimesh të vazhdueshme nga e 
gjithë Armenia.

Këtu, Papa Françesku e Catholicos, pasi u 
pritën në manastirin e lartë, zbritën këmbë nëpër 
shkallë deri në sallën e pusit të shën Gregorit, ky 
ndezën një qiri. Pastaj, procesionalisht shkuan në 
kapelën e afërt, ku së bashku u lutën, në gjuhën 
armene njëri e atë italiane tjetri. në mbarim, 
Papa e Karekin dolën nga nëntoka në tarracën 
panoramike, përballë araratit, e këtu lëshuan 
dy pëllumba në drejtimin e malit biblik, që sot 
gjenden përtej kufirit, në Turqi. Nga këtu, Papa 
Françesku u nis drejt aeroportin të Yerevanit për 
t’u fluturuar drejt Romës.

CereMonIa e laMTuMIrës 
Në përfundim të shtegtimit të Papës në 

Armeni, drejtori i Sallës së Shtypit të Vatikanit, 
atë Federico lombardi, vuri në vuri në dukje:

“Ky shtegtim pati tre aspekte, që u kurorëzuan 
vërtet me sukses të madh, nëse mund të 
shprehemi kështu: takimi i Papës me popullin 
armen, vlerësimi i madh i afërsisë së Françeskut 
dhe mënyra si e kuptoi Papa historinë e këtij 
vendi e të traditës së tij të krishterë.

Disa nga çastet themelore ishin: takimi në 
Pallatin presidencial e pastaj, sidomos, lutja 
e madhe ekumenike në Sheshin e Yerevanit, 
që ishte një gjë e jashtzakonshme, sepse një 
manifestim i tillë fetar lutjeje, në një vend publik, 
me të gjithë përfaqësuesit e Kombit, besoj se nuk 
është parë kurrnjëherë, deri më sot!

Pastaj aspekti ekumenik, mikpritja e 
Catholicos Karekinit të Kishës apostolike 
armene, që ishte një gjë e mrekullueshme. Papa 
banoi në shtëpinë e Catholicos Karekinit për tri 
ditë, prej këndej, qe vërtet një çast shumë të thellë 
e të sinqertë takimi.

E pati edhe çaste të tjera lutjeje të përbashkët, 
si gjatë vizitës në Katedralen e Shën Gregorit 
Ndriçues, pikërisht sapo arriti Papa, ashtu edhe 
më pas, në Liturgjinë Hyjnore të djeshme, 
gjatë së cilës pamë gjithë shkëlqimin   e kësaj 
liturgjie lindore, përshpirtërinë e saj të thellë, 
domethënien prekëse të adhurimit të misterit 
eukaristik, e, prej këndej, ishte një kënaqësi e 
jashtëzakonshme shpirtërore për ata, që ishin 
në gjendje të hynin në kuptimin e këngëve, të 
fjalëve, të riteve. E pastaj, ishte edhe Deklarata 
e përbashkët, dokument që mund të themi se u 
vuri vulën këtyre tri ditëve të shtegtimit.

Edhe tonet e fjalimeve, posaçërisht nga ana 
e Papës, qenë një inkurajim tejet i madh për 
ekumenzmin, për dialogun dhe bashkimin e 

qëllimeve si dhe për vijimin e udhës drejt unitetit 
eukaristik. Prandaj mund të them se është një 
hap i rëndësishëm përpara në rrugën ekumenike, 
me këtë Kishë lindore shumë domethënëse, që 
praktikisht identifikohet me Kombin armen.

E pastaj, edhe inkurajimi i katolikëve armenë, 
që janë bashkësi me numër të paktë, relativisht 
pakicë, por plot gjallëri, e renditur fort mirë në 
jetën e vendit. Kjo bashkësi e ndjeu në mënyrë 
të posaçme praninë e bariut universal e mundi ta 
bënte të dukshme edhe praninë e saj, me Meshën 
në Sheshin e Gyumrit; mundi, pastaj, t’i tregonte 
Papës, edhe veprimtaritë e veta të dashurisë së 
krishterë, jetimoren e vepra të tjera bamirëse…

Ishte vërtet festë e madhe, edhe për katolikët 
armenë, si për ata, që janë të pranishëm në 
atdheun historik të Armenisë, ashtu edhe për të 
tjerët, që janë në diasporë, por që ndjehen tejet 
të lidhur me Atdheun.

Shumë armenë kishin ardhur nga të katër anët 
e botës, me këtë rast, si nga Kisha apostolike, 
ashtu edhe nga ajo katolike; ishin të gjithë 
ipeshkvijtë armenë katolikë, për shembull, e të 
gjithë bashkëkremtuan me Papën…

Mendoj se të gjitha këto aspekte u realizuan 
plotësisht e mund të shtoj edhe se prania e Papës 
këtu, si gjithnjë, qe mesazh paqeje për mbarë 
rajonin, duke shpresuar se kjo do të kuptohet e 
madje do të vlerësohet.

Gjithë të krishterët të jenë të bashkuar 
në dëshmimin e mëshirës, në një botë, 

që jeton “sikur të mos kishte Zot”. Ka qenë 
thirrja e Papës në audiencën e 10 qershorit me 
delegacionin e Kryesisë së Bashkimit Botëror të 
Kishave të Reformuara. Kjo është një ngjarje që 
duhet parë si një hap i ri në udhën ekumenike. 
E, në vijim, Ati i Shenjtë i nxiti të pranishmit ta 
thellojnë ekumenizmin që promovon misionin 
e përbashkët të shërbimit. Kujtojmë se vizita e 
fundit e një delegacioni të Kishave të reformuara 
tek Papa, u bë dhjetë vjet më parë, nën papninë 
e Benediktit XVI.

“Shenjë e frytshme e vendosmërisë sonë 
ngulmuese për të ecur së bashku në shtegtimin 
drejt bashkimit të plotë”. Françesku e quajti 
kështu audiencën me delegacionin e Kryesisë së 
Bashkimit Botëror të Kishave të reformuara, për 
të vënë menjëherë pas, theksin mbi hapat e bëra 
nga Kisha katolike dhe Kishat e reformuara gjatë 
viteve të fundit. Një vëllazërim - nënvizoi duke i 
bërë jehonë Shën Gjon Palit II - që i ka rrënjët 
në pranimin e një Pagëzimi të vetëm e nuk është 
pasojë e ndonjë filantropizmi liberal. Papa kujtoi, 
më pas, edhe rëndësinë e përfundimit të fazës së 
dialogut teologjik ndërmjet Bashkimit Botëror 
të Kishave të reformuara dhe dikasterit për 
Bashkimin e të Krishterëve me temë: “Shfajsimi 
dhe sakramentaliteti: bashkësia e krishterë si 

Papa Kishave të reformuara: të bashkuar, 
për të dëshmuar Mëshirën e Zotit

Papa u drejtohet Kishave të reformuara: Të bashkuar, për të dëshmuar Mëshirën e Zotit

veprimtare e drejtësisë”.
Feja jonë në Krishtin - vijoi Papa - na nxit 

ta jetojmë dashurinë e krishterë përmes gjestesh 
konkrete. E - shtoi në vijim - në një botë ku 
ndeshemi shpesh me shkretëtira shpirtërore, 
gjithë të krishterët janë të thirrur ta dëshmojnë 
së bashku dashurinë e mëshirshme të Zotit, ilaç i 
vërtetë përballë përhumbjes dhe indiferencës, që 

duket sikur na rrethojnë.
Posaçërisht atje, ku jetohet sikur të mos kishte 

Zot - tha në vijim Ati i Shenjtë - bashkësitë tona 
të krishtera janë të thirrura të jenë amfora, që 
shuajnë etjen e njeriut për shpresë, prani, që janë 
në gjendje të frymëzojnë vëllazërimin, takimin, 
solidaritetin, dashurinë e vërtetë, pa kurrfarë 
interesi. Ato - vijoi - janë të thirrura ta pranojnë e 

Bateria e të krishterit për të bërë dritë 
është lutja. Kështu pohoi Papa Fran-

çesku në meshën e mëngjesit në Shtëpinë e 
Shën Martës në Vatikan. Ati i Shenjtë Ber-
goglio u kërkoi të krishterëve të mos kthehen 
në kripë pa shije dhe t’i largohen tundimit të 
“përshpirtërisë së pasqyrës”, siç e quajti ai im-
penjimin e disave për t’u dukur e për të nxjerrë 
në dritë vetveten, pa ua çuar dritën e fesë të 
tjerëve.

baTerIa e Të KrIshTerIT Për Të 
bërë DrITë ëshTë luTja

Drita dhe kripa. Jezusi, nënvizoi Papa, duke 
komentuar Ungjillin e ditës, flet gjithnjë me 
fjalë të thjeshta, me krahasime, që të gjithë ta 
kuptojnë mesazhin e Tij. Vetë Jezusi u thotë të 
krishterëve se duhet të jenë kripa e tokës e drita 
e botës. Por të dyja këto elemente, theksoi Ati i 
Shenjtë, nuk janë për vetveten: “Drita shërben 
për të ndriçuar tjetrin; kripa për t’i dhënë shije, 
ose për ta ruajtur diçka”. Por ç’duhet të bëjë i 
krishteri që drita e kripa të mos mungojnë e të 
mos mbarojë vaji për të ndezur llambën?

“Cila është bateria e të krishterit për të bërë 
dritë? Thjesht, lutja. Ti mund të bësh shumë 
gjëra, shumë vepra, edhe vepra mëshire, ti 
mund të bësh gjëra të mëdha për Kishën – 
një universitet katolik, një kolegj, një spital… 
- e madje, do të të ngrenë një monument si 
bamirës i Kishës, por nëse nuk lutesh, gjithçka 
do të jetë pak e errët, në hije. Sa vepra errëso-
hen, sepse mungon drita, mungon lutja. Ajo që 
e mban, ajo që i jep jetë dritës së krishterë, ajo 
që shndrit, është lutja”.

I KrIshTerI I jeP shIje Me ungjIll 
jeTës së Të Tjerëve

Por nevojitet lutja e vërtetë, këshilloi Papa, 
“lutja e adhurimit për Atin Qiellor, làvdi për 
Trininë Shenjte, lutja e falenderimit, edhe lutja 
me të cilën i kërkojmë gjëra Zotit, por duhet të 
vijë nga zemra”. Ajo është vaji, ajo është bateria, 
që i jep jetë dritës. Edhe kripa, shtoi Ati i Shen-
jtë, nuk i jep shije vetvetes:

“Kripa bëhet e tillë kur jepet. E ky është 
qëndrim tjetër i krishterë: ta japë vetveten, t’i 
japë shije jetës së të tjerëve, t’u japë shije gjërave 
me mesazhin e Ungjillit. Të dhurohet e jo ta 
ruajë vetveten. Kripa nuk është për të krishter-
in, është për ta dhënë. I krishteri e ka për ta 

ta gjallërojnë hirin e Zotit, për të mos u mbyllur 
në vetvete e për t’i hapur udhën misionit. Nuk 
është e mundur - kujtoi Papa - ta komunikosh 
fenë, duke e jetuar në mënyrë të izoluar, ose në 
grupe të mbyllura, të ndara, në një lloj autonomie 
të rreme e imanentizmi komunitar. Duke vepruar 
kështu, nuk mund t’i japim përgjigje etjes së Zotit, 
që na thërret e që buron edhe nga forma të tjera, 
të  shumënumërta, të të jetuarit të fesë.

Kemi nevojë urgjente për ekumenizëm 
- shtoi Papa - në mënyrë që njëherësh 
me përpjekjet teologjike për të kapërcyer 
moskuptimet doktrinore ndërmjet të krishterëve, 
të promovojmë misionin e përbashkët të 
ungjillëzimit e të shërbimit. Natyrisht - vijoi - ka 
një mori nismash e bashkëpunimesh të frytshme, 
në vise të ndryshme. Gjithsesi – kujtoi përsëri 
Papa - mund të bëjmë më shumë së bashku, për 

t’i dhënë një dëshmi të gjallë kujtdo, që pyet për 
arsyen e shpresës sonë: të transmetojmë dashurinë 
përdëllyese të Atit tonë, të cilën e marrim falas e 
falas jemi të thirrur edhe ta japim përsëri.

Uroj që takimi ynë - përfundoi Françesku - t’i 
frymëzojë të gjitha bashkësitë e reformuara dhe 
ato katolike, ta vijojnë punën së bashku për t’ua 
transmetuar gëzimin e Ungjillit burrave e grave 
të kohëve tona.

Papa: bateria e të krishterit 
për të bërë dritë është lutja

dhuruar, është kripë për t’u dhuruar, por jo për 
vetveten. Të dyja – e çuditshme kjo – kripa e 
drita janë për të tjerët, jo për vetveten. Drita 
nuk shndrit vetveten; kripa nuk i jep shije vet-
vetes”.

KujDes nga TunDIMI I 
“PërshPIrTërIsë së Pasqyrës”
Natyrisht, vijoi Papa, ndokush mund të 

pyesë për sa kohë do të kemi akoma kripë e 
dritë, nëse ua japim vazhdimisht të tjerëve. 
Aty, theksoi Françesku, duket forca e Zotit, 
sepse i krishteri është kripë e dritë, dhuruar 
nga Zoti përmes Pagëzimit. E sa më shumë e 
dhuron vetveten, aq më fort Hyji bën që kripa 
e drita të mos mbarojnë kurrë. Kështu ndodh 
me vejushën e Sareptës - citoi Ati i Shen-

jtë Leximin e parë të sotëm - e cila i beson 
Elisë profet dhe mielli e vaji nuk i mbarojnë 
kurrë. Që këndej, këshilla e Papës për çdo të 
krishterë:

“Shndrit me dritën tënde, por mbrohu nga 
tundimi për të shndritur vetveten. Kjo është 
diçka e keqe, është – si ta quajmë – përshpirtëri 
e pasqyrës: ndriçoj vetveten. Mbrohu nga tun-
dimi për t’u kujdesur veç për vete. Të jesh dritë 
për të ndriçuar, të jesh kripë për të dhënë shije 
e për të ruajtur”.

Vetëm kështu, përfundoi Papa, njerëzit do 
t’i shohin veprat e mira të të krishterëve e do 
t’i thurin lavde Atit Qiellor, pra, do të kthe-
hen tek Ai, që e dhuron kripën e dritën. Zoti 
na ndihmoftë, u lut Françesku, të jemi ky lloj 
dëshmitari.

Më 27 maj arrita në Toronto, pasi mora 
ftesën nga don Xhovani Kokona, për 

t’u takuar me bashkësinë katolike shqiptare ku 
do të kremtoja sakramentin e krezmimit për disa 
të rinj shqiptarë.

Të nesërmen e mbërritjes, u takova fillimisht 
me Kardinalin Collins të Torontos. Më pas, të 
djelën më 29 maj kremtova Meshën e Shenjtë 
në kishën famullitare të shqiptarëve. Sapo hyra, 
gjeta një atmosferë pritjeje mjaft të ngrohtë nga 
besimtarët që e kishin mbushur plot kishën. 
Gjithçka ishte mirë e bukur dhe rregulli e 
organizimi dalloheshin e të binin në sy. Gjatë 
kësaj meshe pagëzova dhe krezmova disa të rritur, 
disa të rinjve u dhashë krezmimin dhe pastaj ishin 
fëmijët që një pjesë u pagëzuan dhe një pjese tjetër 
u dhashë kungimin e parë. Në predikimin tim (në 
shqip dhe në anglisht) vura theksin në argumentin, 
se shqiptarët katolikë në Toronto, duke u integruar 
në shoqërinë kanadeze, duhet të jenë besnikë të 
thirrjes së tyre të krishterë, duke u bërë shembull, 
si dhe në rrethanat e tyre specifike të jetës duhet 
të mbjellin vlerat mrekullueshme të krishtera. Pas 
meshës u takova me këshillin e kishës. Shkëmbyem 
mendime dhe biseduam miqësisht. Unë e vlerësova 
së tepërmi pozitivitetin e angazhimit të tyre për 
të forcuar shpirtin komunitar mes besimtarëve 
të kësaj famullie shqiptare, ku me të vërtetë jam 
ndjerë mjaft mirë...

Të premten e 3 qershorit, u nisa për në Miçigan 
të SHBA-ve. Qëndrova në shtëpinë e meshtarëve 
shqiptarë në famullinë e “Shën Palit” që drejtohej 
nga Don Fredi. Menjëherë pas mbërritjes atje, 

Mes besimtarëve shqiptarë në Amerikë
(shënime udhëtimi)

të nesërmen, shkova tek Vikari Ipeshkvor (pasi 
ipeshkvi ndodhej me punë jashtë dioqezës). Po 
më priste. Në bisedë më bëri përshtypje interesimi 
dhe njohja e afërt që kishte për të dyja famullitë 
shqiptare të Miçiganit për të cilat më foli shumë 
mirë. Në këtë famulli pata rastin të takoja edhe 
mjaft besimtarë shqiptarë që frekuentonin kishën. 
Gjatë ballafaqimit me ta, veç të tjerave m’u 
përforcuan fjalët e Vikarit Ipeshkvor. 

Më pas isha edhe në një tjetër famulli 
shqiptare, e cila i ishte kushtuar “Zojës së 
Shqipërisë”. Kjo famulli udhëhiqej nga Don 

Ndue Gjergji. Si në këtë famulli ashtu edhe në 
famullinë e parë të Miçiganit, vlerësova shumë 
organizimin e liturgjisë. Pas një dreke me Don 
Ndue Gjergjin shkuam edhe në një fiera të 
organizuar nga shqiptarët e Detroitit, për të 
mbledhur fonde për aktivitetet në përgatitjen 
lidhur me kanonizimin e Nënë Terezës.

Në tërësi, kjo vizitë, ka qenë për mua një 
eksperiencë e paharruar që më bën të shpreh 
edhe mirënjohjen time për meshtarët që u 
shërbejnë besimtarëve shqiptarë në Toronto dhe 
në Miçigan.                 

Të nderuar kolegë!
Ka disa mënyra për të bërë politikë, por ka 

vetëm dy si të raportohesh me të. Njëra është 
ta bësh ballas, një tjetër pas kulisave. Unë jam 
një njeri që kam bërë politikë fare e re, por këtu 
nuk dëshiroj të flas për historinë time në poli-
tikë, thjesht dua të theksoj që kam preferuar 
përherë ta shoh politikën në sy dhe jo t’i vërej 
shpinën. Shpesh kjo mënyrë ka krijuar pengesa 
në rrugëtimin tim, shpesh më çonte në buzë të 
honit, por fal Zotit ja ku jam ende, e mbijetuar.

Kuptohet, e rëna drejt nuk është se gëzon 
ndonjë popullaritet në realitetin tonë të poli-
tikës apo medias. Gënjeshtra është virtyt, plag-
jatura është teknologjia, demagogu është per-
sonazh i ditës. Pikërisht në këto tre shtylla është 
ngritur ajo farë bjerrje që kanë njerëzit ndaj 
politikës. Falë kësaj mënyre e të parit të gjërave, 
e të prodhuarit politikë, sot kemi fatkeqësinë të 
futemi të tërë në një thes, në gjirizin që është 
krijuar. Kjo është arsyeja që kur i marrin mbarë 

Reforma në drejtësi apo 
NENTEKSTI I PAKETES!!! 

Fjalimi i deputetes Mesila Dola në Parlamentin e Republikës së Shqipërisë me datë 7 korrik 2016.

politikanët përfshihemi të gjithë, sepse shumica 
me kostume të vjetër a të rinj, dallkaukë apo 
firaunë kanë prodhuar këtë ambjent të neveri-
tshëm për qytetarët, të cilët kanë këtë ndjenjë 

sëkëlldie ndaj të gjithë politikës.
Por, jo. Politika është profesion, i cili si 

gjithë profesionet e tjera bëhet mirë ose bëhet 
keq, ndaj nuk dëshiroj sot të merrem me cic-
micet që polli kjo foltore para një jave, kur vetë 
nuk isha, pasi grerëza kurrë nuk bën mjaltë, 
megjithëse pickon më keq se bleta.

Sot jam këtu për të folur në lidhje me një 
çështje thelbësore, me ndryshimet kushtetuese 
që po bëhen në kuadër të reformës në drejtësi. 
Brenda kësaj pakete pa kurrfarë diskutimi, ka 
hyrë edhe shtegu që të çon në martesat ho-
moseksuale. Tani po pyes zotin Fatmir Xhafa, 
drejtuesin e komisionit të reformës dhe kreun e 
shumicës në qeveri, Edi Rama:

Përse dëshironi që votën time dhe votat e 
grupit të deputetëve të PDIU-së të jenë kundër? 
Përse na provokoni dhe përse kaq rëndë?

Gjatë gjithë këtyre muajve që kemi punu-
ar për reformën në drejtësi ju kemi bërë disa 
amendamente, kemi qenë në diskutime të ha-

Merr MËshIrË uDhËzues 
PËr rrËFIMIn

PËRGATITJE
Koha që shpenzojmë për t’u përgatitur për 

rrëfim është thelbësore. Pa përgatitje zor se rrë-
fimi shkon mirë. Përgatitja e mirë ka dy pjesë: 
marrja seriozisht e dashurisë që Hyji ka për mua; 
marrja seriozisht e realitetit të jetës sime.

së pari: reflektim mbi dashurinë  e 
palëkundshme që hyji ka për mua.

E falenderoj Hyjin për dhuratën e jetës, që 
jam krijuar, me dashuri, për të jetuar përjetë-
sisht me Hyjin. Kjo është dëshira më e madhe 
e Hyjit. Mëkati më çon në tjetër drejtim. Ai e 
lëndon zemrën e Hyjit. Ky është shkaku i vërtetë 
i dhimbjes dhe pendesës që ndjej.

së dyti: shqyrtim ndërgjegje. si shkon 
realisht jeta ime? Pa u shtirur, ndershmërisht.

Ka disa mënyra reflektimi mbi veprimet 
dhe qëllimet e mia dhe për të parë si ato nuk 
i përgjigjen dashurisë që Hyji ka për mua dhe 
ftesës që më bën për jetë të vërtetë.

Në këtë drejtim mund të shërbejnë këto tre 
pyetje. Mendoje secilën me kujdes dhe ndersh-
mërisht.

Bashkudhëtar shtegtimi 
për vitin e mëshirës 2015-16

si është marrëdhënia ime me hyjin?
Kjo përfshin praktikimin e përditshëm të 

lutjes; frekuentimin e Meshës; besimin te Hyji; 
mirënjohjen për gjithçka kam.

si janë marrëdhëniet e mia me të tjerët – 
familjen time, kolegët – me Kishën?

Në këtë pikë më duhet ta shqyrtoj veten rreth 

ndershmërisë, besnikërisë, mirësisë, dhemb-
shurisë dhe gatishmërisë që kam për të falur. 
Shqyrtoj nëse i respektoj të drejtat e të tjerëve, 
nëse përpiqem për drejtësi, nëse i mbështes 
nevojtarë. Shqyrtoj veten nëse kontribuoj në 
jetën e Kishës dhe mbështes punën e famullisë 
dhe të meshtarëve të saj. 

si e kam marrëdhënien me vetveten?
A e trajtoj veten me respektin e duhur? Ai 

e respektoj trupin tim, integritetin dhe nevojat 
e tij? A e teproj me ndonjë oreks trupor? A i 
përgjigjet jeta ime seksuale gjendjes sime civile? 
Gjatë këtij reflektimi duhet të shqyrtoj jo vetëm 
si sillem por edhe si i përdor imagjinatën dhe 
mendimet, nëse kam pastërti në zemër dhe në 
qëllime.

KREMTIMI I RRËFIMIT
Kur futem në rrëfyesëtore gjej priftin. Ai 

ndodhet aty për të më ndihmuar. Mund të 
kërkoj ndihmë nëse nuk jam i sigurtë se çfarë 
duhet të bëj.

E filloj me këto fjalë: Më fal, o zot, sepse 
kam mëkatuar kundër Teje. rrëfimi im i 
fundit ka qenë para ....... Është me rëndësi të 
përpiqemi të kujtojmë kur ka qenë hera e fun-
dit që jemi rrëfyer. Kjo i jep më mirë kontekst 
rrëfimit. Pastaj e sqaroj priftin mbi statusin tim 
civil: i martuar, meshtar, seminarist, mjek – çdo 

vijon nga numri i kaluar

pura dhe kurrë nuk vendosëm një kusht. Nuk 
negociuam asnjë votë të PDIU-së për reformën, 
megjithëse dikush tjetër do jua maste kokën 
me pe. Nuk e bëmë dhe a e dini pse? Sepse 
kemi dashur të ishim luajal ndaj një nevoje je-
tike të vendit. Duket mentaliteti i të fortit ka 
mbizotëruar edhe në politikë. Juve luajalite-
tin, mirësjelljen e konsideroni dobësi. Atëherë 
meqë është kështu mbani vesh dhe dëgjoni:

Nëse nuk e hiqni atë nen që hap udhën e 
martesës homoseksuale, ne vetë nuk do e voto-
jmë dhe ashtu si ambasadori amerikan I bën 
thirrje ndërgjegjes së sejcilit, unë I bëj thirrje 
ndërgjegjes dhe formimit njerëzor të çdo depu-
teti që të mos votojë asnjë ndryshimi që çon në 
ndryshimin e modelit tonë social.

Këtu nuk flitet më për ndërhyrje në ligjin 
themelor të shtetit, por për ndërhyrje në rendin 
shoqëror. Familja është bërthama e shoqërisë 
së sotme shqiptare. Nëse keni ndër mend të 
shpikni një rend të ri shoqëror në këtë vend, ne 
nuk na keni me vete. Përse more zotërinj duhet 
të na çoni tek muri për një gjë që shqiptarët në 
mënyrë dërrmuese e kundërshtojnë?

Përse u dashka me patjetër të përfshihen 
këto ndryshime kushtetuese, të cilat kanë të 
bëjnë gjë me gjyqësorin? Jo. Me prokurorinë? 
Jo. Me gjykatat e larta? Jo. Vetingun, meqë e 
përmendni kaq shpesh? Jo. Atëherë përse ju hyn 
në xhep? Asnjë nga vendet tona fqinje, madje 
anëtare të BE-së nuk e ka një gjë të tillë. E keni 
në Greqi? E keni në Kroaci? Përse u dashka të 
jeni ju pararoja si gjeli majë plehut?

Jo, zotërinj këtu nuk na keni me vete. Këtu 
njerëzit po vdesin në skamje edhe prej drejtësisë 
së munguar, ju keni hallin si të rregullojmë sh-
tratin e t’ja bëjmë kuti dy burrave apo dy grave.

Javën e shkuar isha në Forumin e Crans 
Montana në Vjenë, ku fola për tolerancën fe-
tare dhe dhashë do shembuj konkretë që vinin 
nga historia e Shqipërisë. Sot, po ju them që 
megjithë dallimet thelbësore që kanë besimet 
fetare në dogmë, për këtë që po mbroj unë sot 
janë në një zë. Njësoj është shprehur imzot 
Gjergj Fendo, njësoj myftiu Ylli Gurra. Është 
depozituar një peticion nga komuniteti mys-
liman për këtë çështje dhe nuk është peticion 
kullerash në internet.

E di që një pjesë e deputetëve të opozitës 
janë shprehur që nuk e votojnë një ndryshim 
të tillë kushtetues. Kështu është shprehur Genc 
Ruli, Gert Bogdani, Sali Berisha, por dhe kry-
etari i tyre Lulzim Basha.

Ndaj po i drejtohem shumicës, veçanërisht 
deputetëve besimtarë.

Ju, Ledi Shamku që shkoni në meshë të 
dielën do e votonit këtë qorrsokak ku duan të 
fusin familjen shqiptare këta?

Ju, Fidel Ylli që shkon në teqenë e Baba To-
morrit do e votoni këtë ndryshim?

Ju, Esmeralda Shkjau që shkon në xhami të 
xhuma dhe që mbani Ramazan do votoni që të 
martohen dy burra?

Ju, Monika Kryemadhi që ke ndarë me mua 
Krishtlindje e Pashkë do të votoni të martohen 
dy gra?

Ju, Mimi Kodheli do qëndroni në këtë qe-
veri dhe parti që kërkon të ç’bëjë familjen? E di 
që nuk ke votë, por ke zë zonjë.

Kryetari i Bashkisë së Tiranës, Erion Veliaj 
që i vuri kurorë pastori e që i përket ungjil-
lorëve, do u vërë të njëjtën kurorë homosek-
sualëve?

Nëse doni të dilni mbi Zotin tuaj bëjeni, 
por kur të ketë Pashkë e Bajram mos uroni 
më, mos bëni shënime. Nëse e keni shpirtin në 
mëkat mos kërkoni falje, sepse një Zot të ri po 
shpikni, por që për mua dhe shumicën dërrm-
uese të shqiptarëve është AntiZoti!

Po i drejtohem personalisht tani Edi Ramës:
Besimi nuk është sport, as hajmali dhe 

as lajm i rubrikës rozë. Di që kujton shpesh 
pagëzimin tënd të fshehtë dhe që dërgove dja-
lin të bekohej nga Papa, sot ke përpara një 
zgjedhje, por që nuk e kalon dot kësaj here si 
shakator.

Po ju drejtohem atyre që besojnë pak, ose 
aspak, që janë jo praktikantë apo laikë. Ky 
ndryshim kushtetues që po na e imponojnë 
do snobë që aplikojnë për projekte hedh në erë 
familjen dhe familjet e tjera që dalin nga kjo 
familje, hedh në erë shoqërinë e natyrisht atë që 
ne e konceptojmë Atdhe. Nuk ka kjo lidhje me 
reformën, aspak, por është një tjetër eksperi-
ment pionier që do të bëhet mbi shqiptarët. Ju 
kanë zgjedhur si projekt pilot. Familjet tuaja si 
kavje.

Nëse e doni këtë vazhdoni në udhën tuaj, ne 
të PDIU-së në Sodomë kemi zgjedhur Lotin.

hollësi që mund ta ndihmojë atë të kuptojë çfarë 
do të them në rrëfim.

Pastaj duhet thjesht të them çka kam vëzh-
guar gjatë shqyrtimit të ndërgjegjes, historinë 
që dua të tregoj, një përshkrim të shkurtër të 
ngjarjes që dua të rrëfej.

Prifti mbase dëshiron të sqarojë një a dy 
pika për të kuptuar më mirë. Ai mund të më 
këshillojë dhe të më japë zemër. Pastaj më jep 
një pendesë, një lutje a veprim që unë duhet të 
kryej si provë para Hyjit dhe vetes për sinqeritin 
e pendesës sime.

Më pas prifti më kërkon të shpreh keqardhjen 
në shenjë pendese dhe qëllimi serioz për të bërë 
kthesë. Ja formula e pendesës që mund të them:

o zoti im, më vjen keq me gjithë zemër 
për të gjitha mëkatet që kam bërë, sepse kam 
bjerrë parrizin dhe kam merituar ferrin, por 

më fort sepse të kam fyer ty, o e mira e pam-
baruar, që kaq fort më ke dashur. Mëshirë o 
zot, më fal o zot, po të jap fjalën, me ndihmën 
tënde, që të mos fyej kurrë më! amen. 

Pastaj prifti reciton lutjen e Zgjidhjes nga 
Mëkatet: hyji, ati i mëshirës, nëpërmjet 
vdekjes dhe ringjalljes së birit të Tij e ka pajtu-
ar botën me veten dhe dërgoi shpirtin  shenjt 
për faljen e mëkateve. nëpërmjet shërbesës së 
Kishës zoti të dhashtë paqen dhe faljen dhe 
unë të zgjidh nga mëkatet e tua në emër të atit 
e të birit e të shpirtit shenjt. amen. 

Pasta ai më fton të shkoj në paqe, duke më 
kërkuar ta kujtoj në lutjet e mia.

Kaq! Falenderojmë Hyjin!
Bëju të ditur të tjerëve hirin dhe gëzimin që 

dhuron rrëfimi!

‘Pra ky është një Vit Jubilar i Jashtëza-
konshëm për të jetuar në jetën e përditshme 
mëshirën që Ati gjithmonë tregon ndaj nesh. Në 
këtë Vit Jubileu le ta lëmë Hyjin të na befasojë. 
Ai kurrë nuk lodhet së hapuri dyert e zemrës dhe 
së përsërituri se na do dhe dëshiron të jetojë me 
ne. Kisha ndjen nevojë të ngutshme për të shpal-
lur mëshirën e Hyjit. Jeta e saj është autentike 
dhe e besueshme atëherë kur ajo bindshëm e 
shpall mëshirën.’ (MV25)

Për këtë ftohesh që në përfundim të shtegtim-
it të jesh ‘Misionar Mëshire’, i thirrur për të kryer 
vepra mëshire. ‘Ji i mëshirshëm sikurse Ati yt 
Qiellor është i mëshirshëm’ (Luka 6:36).

Në Shtëpinë e Mësuesit Hyjnor të Ariccia-s, 
u kryen Ushtrimet Shpirtërore të 

Kreshmëve për Papën dhe për Kurien e Romës. Për 
të udhëhequr meditimin ka qenë meshtari friulan 
Ermes Ronchi, i Urdhërit të Servitëve të Marisë. 
Ushtrimet u hapën me adhurimin eukaristik.

Pyetjet e jezuesit janë një tjetër emër i 
kthimit në Fe 

“Pyetjet hapur e pa doreza të Ungjillit” 
ka qenë tema e meditimit. Pyetja e parë e 
ballafaquar nga rregulltari dhe e trajtuar nga 
një pjesë e Ungjillit të Gjonit: “Jezusi atëherë 
kthehet e, duke vërejtur se po e ndiqnin, u thotë 
atyre: Çfarë kërkoni?”. “Për të gjitha këto ditë 
së bashku ajo çka na propozohet – ka thënë 
ati servit – është që të ndalemi në dëgjimin 
e një Hyji plot me pyetje: jo më me pyetjet 
për Zotin, por duke e lënë veten të pyetemi 
prej Tij. E në vend që të nxitojmë menjëherë 
për të kërkuar përgjigjen, të ndalemi për të 
përjetuar mirë pyetjet, pra pyetjet hapur e pa 
doreza të Ungjillit. T’i duash pyetjet, pasi ato 
janë zbulesë”. “Pyetjet janë (...) një tjetër emër 
i kthimit”.

 Pyetjet të PërFshijnë Por edhe të lenë 
të lirë

“Jezusi – tha atë Ronchi - edukon me besimin 
përmes pyetjeve edhe më tepër se përmes fjalëve 
këmbëngulëse”. Katër Ungjijtë –vijon më tej ai – 
sjellin më shumë se 220 pyetje të Zotit: “Pyetja 
është komunikim jo i dhunshëm, që nuk e lë të 
heshtë tjetrin por lançon dialogun, të përfshin 
e në të njëjtën kohë të lë të lirë. Jezusi vetë është 
një pyetje. Jeta dhe vdekja e tij na sfidojnë mbi 
drejtimin fundor të gjërave, na pyesin mbi atë 
çfarë e bën të lumtur jetën. E përgjigjja është 
sërisht po Ai”.

Papa Françesku - Ushtrime Shpirtërore në Ariccia:
Hyji është gëzim, po ne e bëjmë të vdesë prej 

mërzisë nëpër kisha

Pasioni Për hyjin lind nga zbulimi i 
bukurisë së krishtit

Jezusi – e zbulon rregulltarin – i kërkon se 
cila mund të jetë dëshira e tij më e madhe: “mbi 
të gjitha nuk kërkon dorëheqjen apo ekstremin 
e kundërt, sakrificën, nuk kërkon të sakrifikohet 
në elterin e detyrës apo të përpjekjes, Ai kërkon 
para së gjithash të të hyjë në zemër, të ta kuptojë 
atë, ta njohë” çfarë do të dëshiroj më tepër e çfarë 
më bën mua të lumtur! Të kërkosh lumturinë 
e të kërkosh Hyjin e “mundimin për Hyjin 
– shpjegon atë Ermesi – e tëra kjo, lind nga 
zbulimi i bukurisë së Krishtit. Hyji më tërheq 
jo sepse është i gjithpushtetshëm dhe nuk më 
bën për vete sepse është i amshueshëm apo i 
përkryer” por “Ai, më bën për vete me pamjen 
e me historinë e Krishtit: njeriu nga jeta e mirë e 
bukur dhe e lumnuar, i lirë si askush tjetër dhe i 
dashur si askush ndonjëherë. Ai është lajmi i mirë 
që thotë: a është e mundur të jetosh më mirë; e 
kjo, për të gjithë. Dhe Ungjilli e zotëron çelësin”.

 emri i hyjit është gëzim, liri dhe Plotësi

Besim do të thotë të kërkosh “një Hyj të 

ndjeshëm në zemër, dikë që të bën të lumtur në 
thellësinë e zemrës, emri i të cilit sjell gëzim, liri 
e plotësi. Hyji është i bukur. Na mbetet ne për 
të njoftuar një Hyj të bukur, të dëshirueshëm 
e që t’i referohemi”. Ndoshta – ka shtuar - “e 
kemi varfëruar pamjen e Hyjit, kësisoj e kemi 
reduktuar në mjerim, e kemi larguar apo 
rishikuar në të kaluarën dhe në mëkatin e njeriut. 
Ndoshta një Hyj që nderohet dhe adhurohet, 
por jo atë të përfshirin dhe përfshirësin, që qesh 
dhe luan me fëmijët e tij”.

 hyji mund të vdesë nga mërzia në kishat 
tona, Prandaj t’ia kthejmë Pamjen e tij të 
shndritur.

“Çdo njeri – ka përfunduar atë Ermes 
Ronchi – kërkon një Hyj përfshirës. Hyji mund 
të vdesë nga mërzia në kishat tona. T’ia kthejmë 
pra fytyrën e tij të shndritshme, të një Hyji për 
ta shijuar e gëzuar: të dëshirueshëm. Do të jetë 
gjithçka, sikurse të pish në burimet e dritës, 
në skajet e pafundësisë. Çfarë kërkoni? Për kë 
ecni përpara? Kërkoj një Hyj të dëshirueshëm, 
shtegun që të bën të lumtur në zemër”.

Nënë Tereza, në krah të Krishtit
Një nga pikat më tërheqëse të Rio de 

Janeiros, statuja gjigante e Krishtit 
prej 30 metrash lartësi, e cila mbledh çdo vit 
vizitorë të shumtë në qytetin brazilian, tashmë 
do të ketë përballë një statujë të Nënë Terezës.

Shtatorja e shenjtores është e lartë 2.2 me-
tra, një zgjedhje kjo për të qenë sa më afër viz-
itorëve. Ajo është ndërtuar mbi bazën e modelit 
të statujës së vendosur në Rinas, vepër e mjesh-
trit Thoma Thomai.

“Janë përmasa tepër njerëzore. Synimi që 
kam pasur unë, që të mos jetë një gjë e pakap-
shme, mbi një bazament të madh dhe të lartë, 
por një statujë me të cilën njerëzit të komu-
nikojnë shumë thjesht më të. Edhe xhesti i saj 
është i tillë duke iu afruar njerëzve”, tha skulp-
tori Thoma Thomai.

Ndërsa ideja për të çuar këtë shtatore në Rio 
është një dëshirë e biznesmenit Kadri Morina, 
i cili më herët ka mundësuar edhe bustin e Is-
mail Qemalit në Bukuresht.

“Para 3 vitesh kam bërë një vizitë në Rio de 
Janeiro dhe u befasova kur në Brazil, kryebash-

kiaku i Rios më tha që nuk e dinte se ajo ishte 
me origjinë shqiptare. Kjo më bëri shumë për-
shtypje. Në atë vend ku është Papa Vojtila dhe 
dy papë të tjerë përballë statujës së Krishtit, do 
të vendoset tashmë edhe busti i Nënë Terezës. 
Kështu, 200 milionë katolikë do të marrin vesh 

se Nënë Tereza është me origjinë shqiptare, dhe 
këta janë shqiptarët”, tha Kadri Morina.

Shtatorja e Nënë Terezës do të udhëtojë në 
fund të kësaj jave drejt Brazilit, ndërsa ceremo-
nia e vendosjes së saj do të kryhet në fillim të 
muajit gusht.

Në mjediset e Kishës së “Zemrës së 
Krishtit” në Tiranë, më 28 Qershor 

2016, “Lëvizja për jetën” - një organizim 
modest i cili në qendër të veprimtarisë ka 
lutjen kundër abortit, kremtoi 6 vjetorin e 
themelimit. Në shenjë falënderimi ndaj Zotit 
për këto 6 vite, ftesa e organizatorëve kon-
sistonte në bashkimin e zërit të sa më shumë 
shpirtërave për t’i bërë barrierën vdekjes me 
anë të abortit dhe për t’i dhënë jetës lirinë 
e lulëzimit. Adhurimi i të Shenjtërueshmit 
Sakrament, u ndoq nga bashkëkremtimi eu-
karistik festiv i mbajtur prej famullitarit Zef 

Lutja kundër kulturës së vdekjes – abortit
Bisha dhe kancelarit dioqezan Henry Veld-
kamp. Në vijim, të pranishmit, patën rastin që 
përmes imazheve të projektuara dhe përmes 
bisedës e komentin të drejtueses së lëvizjes 
Mailinda Gjoni, të njihen me çastet më do-
methënëse nëpër të cilat,lëvizja është dashur të 
kalojë gjatë këtyre 6 viteve. Nga bankat e para 
të kishës, 2 nëna njëra me dy binjakë dhe tje-
tra me një djalë, u ngritën njëra pas tjetrës dhe 
morën fjalën duke falënderuan lëvizjen, e cila 
në bashkëpunim me Motrat e Nënë Terezës, 
ka bërë të mundur që fëmijët e tyre të shman-
gen nga rruga e vdekjes së abortit, për të parë 
gëzimin e dritës së diellit. Një banket në obor-
rin e shenjtë të Kishës, ku të pranishmit patën 
rastin e bisedave të ngrohta e miqësore mbylli 
kremtimin e kësaj pasditeje festive.

6 vjeT nDIhMëTarëT e Foshnjave 
Të ÇMuara Të zoTIT në TIranë

A do të dëshiroje të kaloje pak kohë me 
fëmijët e palindur në lagjen tënde përpara se 
ata të vdisnin? Ndoshta do të ishe në gjen-
dje të drejtpërdrejtë të shpëtoje ndonjë jetë, 
ndoshta jo. Ajo çfarë është më e rëndësishme, 
ti do të ishe aty. Kjo do të ishte një mënyrë për 
të shlyer braktisjen e Jezusit nga apostujt e tij 
kur refuzuan të merrnin pjesë në vdekjen e tij. 
Gjithashtu edhe ne shpesh here refuzojmë të 
jemi me Jezusin në kalvar, nga frika e Kryqit!

Të vegjëlit që po vdesin sot në abort janë të 
lidhur me vdekjen dhe vuajtjen e Shpëtimtarit 
Tonë. Ka një lidhje këtu që nuk duhet të neg-
lizhohet. Të gjitha veprimet politike, edukimi, 
dhurimi i fondeve, demonstratat, puna alterna-
tive, këto janë të rëndësishme dhe të nevojshme 
kurndër abortit, por nuk e justifikojnë mung-
esën tone në skenën e krimit, vendin ku fëmijët 
vriten, “Abortari”. Përveç kësaj më lejoni t’ju lu-
tem të shikoni praninë tuaj në qendrën e vrasjes 
në zonën tuaj si vendi ku Zoti dëshiron që ju 
të jeni. Rrëmbeni rruzaren tuaj, merrni Biblën 
tuaj, sillni dovocionin tuaj e shkoni në Kryqëzi-
min jo larg nga ju – aty ku Krishti po kryqëzohet 
sot në mesin tuaj në fëmijët e pafajshëm.

Ne mund të mos jemi në gjendje të shpëto-
jmë jetët e tyre, por mund të lutemi në emrin 
e tyre. Dhe a duhet të vdesin vetëm, siç ndodh 
zakonisht (Zot na fal!). Ti ngremë zemrat tona 
drejt Zotit Të Plotfuqishëm në emrin e tyre. 
Kjo do të jetë e vetmja dashuri njerëzore që do 
të njohin në këtë tokë.

Krishti thotë: “Çfarëdo që do bëni për 
ndonjërin nga këto vëllezërit e mi më të vegjël, 
ma bëni mua…’”

Nga  Dr. Majlinda GjoNi
        Ferdinand GjoNaj

Kush janë nDIhMëTarëT e Fos-
hnjave Të ÇMuara Të zoTIT?

Ndihmëtarët e Foshnjave të Çmuara të 
Zotit, janë një grup njerëzish të përkushtuar 
për të qëndruar në dashuri dhe në lutje jashtë 
spitalit ku kryhen aborte, ku fëmijët e Zotit 
çohen drejt vdekjes! Ne bashkojmë veten tonë 
me këta viktima, në solidaritet me dhimbjen e 
tyre ndërsa ato çohen drejt vdekjes në këtë ditë 
Kryqëzimi. Ne lutemi për padrejtësinë që po 
bëhet në trupat e tyre. Mundohemi t’i përng-
jajmë Shën Marisë dhe Shën Gjonit të cilët 
më dashuri qëndruan dhe u lutën te këmbët 
e Kryqit të Krishtit kur ai vdiq. Ne duam të 
qëndrojmë më këta fëmijë në momentin që ata 
kryqëzohen.

Çdo ditë lutemi për të kërkuar mëshirën 
e Zotit për mjekët dhe stafin që bëjnë vrasjet. 
Prania jonë e paqtë jashtë mureve të spitalit do 
t’i bëjë ato të ndjejnë turp për punën që bëjnë 
brënda. Prania jonë jashtë qendrës së vdekjes 
ju thotë mjekëvë dhë të afërmve të tyre që ne 
refuzojmë të pranojmë abortin edhe pse është 
i miratuar me ligj deri në 12 javë por siç e 
kemi pare në media kohët e fundit bëhet edhe 
deri në 5 muajsh! Ndërgjegjet e stafit të qen-
drës së abortit do të shqetësohen nga prania 
jonë atje, duke i bërë ata të ndjehen të tur-
përuar kështu që ata mund të ndryshojnë jetët 
e tyre dhë të kthehen në linjën e duhur të pu-
nës, rrugë e cila do të kontribuojë në shoqëri, 
dhe jo ta shkatërrojë atë. Punojësit e sektorit 
të abortit duhet të ndihen jokomod kur shko-
jnë për në punë. Nuk duhët të jetë e kënd-
shmë të zgjohesh në mëngjes dhë të vish të 
shkatërrosh fëmijë. Ata duhet të përballen më 
Zotin sa herë që fillojnë ditën e punës sepse 
është fëmija i çmuar i Tij, ai i cili po sulmo-
jnë. Mesazhi i Ndihmëtarëve të Foshnjave të 
Çmuara të Zotit kundrejt abortuesve dhe të 
gjithë atyre që ndihmojnë për të vrarë fëmijët 
e Zotit është që, edhe pse i duam, ne nuk do 
ta pranojmë kurrë atë që ato bëjnë.

Ne ju japim dëshmi atyre që kalojnë, lu-
temi që ato të vërejnë se çfarë po ndodh dhe 
të nxisim që ato të marin nisma kundër vrasjes 
nëpër lagjet e tyre. Kur ato shikojnë që ka diçka 
që mund të bëhet, e cila është intolerance ndaj 
këtij kampi vdekje në mesin e tyre, ata do të 
inkurajohen për t’u bashkuar me ne. Ne e ndi-
hmojmë bashkësinë për të kuptuar se edhe ata 
janë përgjegjës për vdekjen e këtyre fëmijëve, e 
cila ndodh kaq afër vëndit ku ata jetojnë.

Ne lutemi për jetët e bebeve që mbahen nga 
gratë shtatzëna të cilat kanë planifikuar takimin 
me mjekët abortues atë ditë. Ne i kërkojmë se-
cilës nënë të ndërrojë mendje. Ne arrijmë deri 
tek ajo me dashurinë e Zotit, ne nuk e gjykojmë 
apo dënojmë për atë që po planifikon të bëjë. 
Ne thjesht i premtojmë mbështetje dhe ndi-
hmë nëse ajo ndryshon mendje, por gjithashtu 
lutemi për shërimin dhe kthimin e saj nëse ajo 
vazhdon me vrasjen e fëmijës së saj.

Mbi të gjitha, ne i duam fëmijët e palindur 
që sillen atje atë ditë. Këta fëmijë janë rrefu-
zuar nga prindërit e tyre, dhe janë dënuar me 
vdekje. E vetmja dashuri njerëzore që ata mund 

të takojnë në jetën e tyre të shkurtër këtu mbi 
tokë mund të jetë nga ne që qëndrojmë jashtë 
spitalit.

Shenjtja Nënë Terezë, në shtëpinë e saj, për 
ata që ishin drejt vdekjes, kishte misionin e 
dhënies së dashurisë njerëzore, njerëzve më të 
varfër nga të varfrit të cilët po vdesin të brakti-
sur nga të gjithë. Ajo merrte njerëz të harruar, 
nga rruga dhe kujdesej për ta, kështu që ata 
nuk mund të vdisnin pa përjetuar dashurinë e 
Krishtit.

Kjo është ajo që Ndihmëtarët e Foshnjave 
të Çmuara të Zotit bëjnë për të paralindurit. 
Ne i njohim ata si vëllezërit dhe motrat tona, 
duke i mirëpritur në familjen njerëzore. Ne i 
përqafojmë ato, shpirtërisht. Ne qëndrojmë me 
to kur vdesin.

Askush nuk dëshiron të jetë vetëm kur të 
vdesë. Kur të dashurit tanë shtrihen ne shtratin 
e dhimbjes në momentin e vdekjes, ne i vëzh-
gojmë në mënyrë kostante. Shumë lutje thuhen 
jashtë dhomës së personit i cili po vdes. As Je-
zusi vetë, nuk donte të ishte vetëm para se të 
vdiste. Ai ju kërkoi apostujve të qëndronin me 
të në lutje gjatë natës…

sI PunojMë ne?
Ka tre mënyra sesi ne t’i ndihmojmë Fosh-

njat e Çmuara të Zotit:

1. lutjet e Ndihmëtarëve të Foshnjave të 
Çmuara të Zotit

Lutjet bëhen përpara spitalit të abortit, për 
një orë ose më shumë, çdo mëngjes, kur fëmi-
jët do të vriten. Është një betejë shpirtërore 
ndërkohë që qëndrojnë jashtë godinës. Ne lu-
temi në një shpirt riparues, për mëkatet e tyre, 
dhe në veçanti për mëkatin e abortit, vdekjen 
që do të ndodhë ndërkohë që qëndrojmë jashtë 
spitalit. Ne lutemi për gratë që janë në sekto-
rin e abortit, për mjekët e aborteve dhe stafin 
e tyre, për vashkësinë e zonës, për ligjvënësit, 
për drejtuesit fetarë të vendit, dhe për të gjithë 
ata, që me indiferencë, nuk bëjnë asgjë për të 
ndaluar abortin.

Para se një nënë të kryejë një abort fizikisht, 
një “abort shpirtëror” ka ndodhur në zemrën 
e saj. Në momentin që ajo arrin në qendrën e 
abortit, ajo tashmë e ka refuzuar fëmijën e saj.

Nga sakrifica dhe lutjet kërkojmë hirin e 
Zotit që lipset për të kthyer ‘abortin shpirtëror’, 
ndërkohë që punojmë për të parandaluar abor-
tin fizik të fëmijës.

Ata që luten, janë aty për t’i dhënë gjithash-
tu foshnjave që do të vdesin atë ditë, dashurinë 
personale të Zotit. Ashtu si Shën Gjon Pagëzusi 
ishte në gjendje të kërcente nga gëzimi në kra-
harorin e Shën Elizabetës pasi qe i vetëdishëm 
për praninë e dashurisë së Jezusit dhe Marisë 
(kujtojmë që ishte tingulli i zërit të Marisë që 
e bëri të kërcente në kraharorin e nënës së tij), 
ashtu do të kërcejnë me gëzim këto foshnja në 
barkun e nënës së tyre kur të dëgjojnë zërat e 
atyre që luten. Ata do ta kuptojnë që duhen 
nga dikush.

2. Këshilltat e Ndimëtarëve të Foshnjave të 
Çmuara të Zotit

Ndihmëtarët janë ata që i afrohen gruas e 
cila po shkon drejt abortit dhe i kërkojnë ta 
rikonsiderojë vendimin e marrë, duke i vënë 
në dorë një fletepalosje. Është e çuditshme se 
grave shpesh nuk u është dhënë informacioni 
i plotë rreth asaj çfarë ndodh në një abort. 
Ndihmëtarët e mësojnë atë rreth zhvillimit 
biologjik të fëmijës në nëntë mujorin e zhvil-
limit të shtatzanisë gjithashtu e ndihmojnë 
të kuptojë mënyrë e saktë sesi aborti do ta 
vrasë fëmijën e saj. Gjithashtu e paralajmëro-
jmë për dëmtimet fizike që aborti i shkakton 
trupit. Gruas i shpjegohet e gjithë ndihma 
që mund t’i jepet, nga ana mjekësore dhe 
shpirtërore. Ndihmëtarët gjithashtu mund 
të flasin me babanë e foshnjes. Nëse gruaja 
vendos të ngjitet të takojë mjekun abor-
tues, Ndihmëtarët e Foshnjave të Çmuara të 
Zotit do të luten për të dhe do të jenë jashtë 
duke pritur nëse ajo do të ndërrojë mendje 
ndërkohë që është lart dhe del jashtë sërish.

3. Mbështetësit shpirtëror të Ndihmëtarëve 
të Foshnjave të Çmuara të Zotit

Ka disa njerëz që duan të jenë të pranishëm 
në spitalin e abortit por fizikisht e kanë të pa-
mundur të vijnë. Këta mbështetës shpirtëror 
janë të pranishëm me Ndihmëtarët e Foshnjave 
të Çmuara të Zotit me shpirt. Ata kontribuojnë 
me lutje dhe sakrifica që bëjnë gjatë javës, dhe e 
ofrojnë për punën e Ndihmëtarëve.

Disa nga mbështetësit shpirtëror mund të 
bëhen fëmijë të vegjël që janë ende në shkollë. 
Ata mund të bëjnë sakrifica të vogla si p.sh. 
heqin dorë për një natë nga televizioni etj.

Mbështetës të tjerë shpirtërorë mund të 
bëhen të sëmurët në fazën e tyre të fundit të 
jetës së tyre. Të cilët ofrojnë vuajtjet dhe dhim-
bjen e tyre Zotit, për qëllimet e Ndihmëtarëve. 
Gjithashtu janë edhe bashkësitë fetare, të 
thirrura për një jetë meditimi dhe lutje, të cilët 
japin mbështetje shpirtërore për punën.

ÇFarë Do Të arrIjMë?
Qëllimi ynë është të jemi besnikë dhe të 

kënaqshëm për Zotin dhe shpresojmë që kjo do të 
shpëtojë jetë fizike të foshnjave të çmuara të Zotit 
me anë të kthimit shpirtëror të nënave të tyre.

Gjithashtu shpresojmë për veten tone që 
të jemi më afër Zotit duke përjetuar misterin 
e Kryqit të Tij. Ne do të mohojmë rehatinë e 
vetes sonë në mëngjes dhe të zbulojmë si është 
Kryqëzimi. Në një mënyrë më të qartë do të re-
alizojmë dashurinë personale të Krishtit për se-
cilin prej nesh dhe do të njohim gëzimin sepse 
i jemi përgjigjur thirrjes së tij.

Ne do të mësojmë të lutemi të ofrojmë 
pendesë dhe të braktisemi në duart e Zotit. 
Ne do të shohim që është fuqia dhe dashuria e 
Zotit ajo e cila do të mundë ligësinë e abortit 
dhe do të zbusë zemrat e atyre që marrin pjesë.

Gjatë këtyre viteve çdo të shtunë lutemi 
në Katedralen e Shën Palit, në kapelën e Shën 
Luçisë kremtohet Mesha për Jetën dhe pas 
Meshe shkohet në procesion tek spitali ku kry-
hen abortet. Çdo të shtunë të parë të muajit 

mbahen Vigjiliet për Jetën ku përveç Meshës, 
procesionit i shtohet edhe Adhurimi i të She-
jtërueshmit Sakramen. Kjo zgjat nga ora 7:30 
- 10:00. Në rang ndërdioqezan, për këto 6 vite, 
janë bërë 13 Vigjilie për Jetën, dhjetë në Tiranë 
dhe dy në Lezhë ku pjesmarrja ka arritur deri 
në 150-200 veta. Një grup i vogël çdo ditë nga 
e hëna-shtunë shkon dhe lutet para spitalit dhe 
shpërndan informacion për 9 muajt e shtatza-
nisë dhe çfarë ndodh pas abortit.


